««Հիվանդությունների վերահսկման և կանխարգելման կենտրոն» փակ բաժնետիրական ընկերության կանոնադրական կապիտալն ավելացնելու և 2010 թվականի գործունեության արդյունքներով Հայաստանի Հանրապետության 2011 թվականի պետական բյուջե վճարման ենթակա շահութաբաժնի չափը նվազեցնելու մասին»
ՏԵՂԵԿԱՆՔ – ՀԱՇՎԱՐԿ
           Համաձայն 2010թ. ֆինանսական արդյունքների վերաբերյալ հաշվետվության` արտադրանքի, ապրանքների, աշխատանքների, ծառայությունների իրացումից հասույթը կազմում է – 689924 հազ. դրամ, իրացված արտադրանքի, ապրանքների, աշխատանքների, ծառայությունների իքնարժեքը կազմում է  – 624692 հազ. դրամ: Ըստ այդմ  համախառն շահույթը (վնաս)  կազմել է – 65232 հազ. դրամ: Ընդ որում դրանում ներառված է 47500 հազ. դրամը, որը  համաձայն ՀՀ կառավարության 2010 թվականի հունվարի 14-ի N 46-Ն որոշման պահանջի 25%-ի պահուստի ստեղծման արդյունքում գոյացած արդյունք է, որն իրական գումարային մեծություն չէ: Միաժամանակ նվազեցման գումարում ներառվել է ընկերության վարչական ծախսերի` 17484 հազ. դրամի 10%-ը, որը կազմում է (1748,4) հազ. դրամ, ինչպես նաև ընկերության գործառնական այլ ծախսերի` 12741 հազ. դրամի` մաքսային ձևակերպումներ, պահեստավորում, բաշխում և այլն 50%-ը, որը կազմում է (6364.6) հազ. դրամ: Ըստ այդմ վճարման ենթակա շահութաբաժնի մեծությունը ձևավորվել է հետևյալ հաշվարկի արդյունքում` «Համախառն շահույթից (վնասից)» հանած 47500, հանած «Վարչական ծախսերի» 10%-ը, հանած «Գործառնական այլ ծախսերի» 50% `
65232.0 – 47500.0 -  1748.4  – 6364.6 = 9619,0
9619.0 հազ. դրամը կազմում է ընկերության, իր 2010թ. տնտեսական գործունեության արդյունքում ստացված իրական շահույթը, առանց պատվաստանյութերի ձեռք բերման, իրացման, բաշխման շրջափուլում պարտադիր պահուստի ստեղծման հետևանքով գոյացած ոչ իրական եկամուտի հաշվարկով: Սույն հաշվարկի արդյունքում, ստացված 2010թ. համար 9619.0 հազ. դրամ շահույթի 50%-ը կազմում է 4809,5 հազար դրամ, որը պետք է վճարվի պետ.բյուջե 2011թ. ընթացքում: 
      Ֆինանսական արդյունքների մասին հաշվետվության համաձայն շահութաբաժինը կազմում է 14504,5 հազ. դրամ, հետևաբար`
14504,5 - 4809,5=9695,0 :
9695.0 հազ. դրամը` կազմում է 5000 դրամ անվանական արժեքով 1939 հատ սովորական անվանական բաժնետոմս, որը  լրացուցիչ բաժնետոմսերի տեղաբաշխման միջոցով, uահմանված կարգով կապահովվի փակ բաժնետիրական ընկերության կանոնադրական կապիտալի ավելացումը: 
